
sabías que...

... os xogos transmiten valores que inflúen na construción da 
identidade dos nenos e das nenas? 

Lembra que os xogos sexistas
alimentan as desigualdades de xénero.
Educa en igualdade, di non ao sexismo!

sabías que...

...as nenas e as mulleres teñen menos oportunidades económicas 
e profesionais cando practican un deporte de elite?

Lembra que todas as persoas temos os 
mesmos dereitos en todos os ámbitos.
Apoia o papel da muller no deporte! 

Non ao sexismo no deporte!

sabías que...

... a nosa educación inflúe en que practiquemos un ou outro deporte 
segundo sexamos rapazas ou rapaces?

Lembra que os deportes non teñen xénero.
E ti? Que deporte queres practicar?

DESIGUALDADES NA EDUCACIÓN
Os programas de estudo e o material didáctico reforzan en gran me-
dida as funcións tradicionais do home e da muller. Existe un nesgo de 
xénero no material didáctico que empregamos nas aulas, de forma 
que sistematicamente as achegas  das mulleres á ciencia, á literatura, 
ás artes, á historia... son silenciadas e invisibilizadas. Ademais, os es-
tereotipos e prexuízos sobre o que unhas e outros poden/deben facer 
contribúen a reproducir un modelo baseado na  división sexual dos 
traballos. Esta situación segue a adxudicar os coidados e as tarefas 
domésticas como responsabilidade feminina.

É moi importante que decidamos libremente que é o que máis nos 
gusta e nos interesa para o noso futuro. Libres de etiquetas e de 
estereotipos!

DESIGUALDADES NA LINGUAXE
Tradicionalmente, na fala e na escrita usamos o masculino xenérico, é 
dicir, dirixímonos ao colectivo a través do masculino (ex. os veciños, os 
deportistas...). O modo no que nos expresamos constrúe a nosa ma-
neira de ver o mundo; é por isto, que é tan importante utilizar unha 
linguaxe que non oculte nin exclúa as  mulleres. Se utilizas expresións 
inclusivas estarás valorando e incluíndo o papel de ambos os sexos 
(ex. persoa, profesorado, alumnado, veciñanza...). 

DESIGUALDADES NO MUNDO LABORAL
A fenda salarial fai que as mulleres  cobren menos salario por desem-
peñar o mesmo posto de traballo que os homes. En Galicia, segundo 
datos do Instituto Galego de Estatística, no ano 2014  os homes  ga-
ñan un 11,5% máis que as mulleres. 

DESIGUALDADES NO DEPORTE
As mulleres deportistas teñen que superar numerosas barreiras para 
poder dedicarse á práctica deportiva profesional en igualdade de con-
dicións que os seus compañeiros varóns. A fenda salarial, no seu caso, 
é moi significativa; os datos publicados polas federacións oficiais de 
ciclismo, fútbol ou tenis  apuntan a cantidades enormes de cartos. Os 
equipos femininos  teñen menos financiamento a través de patrocina-
dores, xa que o deporte feminino non é valorado coma  o masculino.  

Desde a infancia, imos aprendendo que os deportes, con carácter 
xeral, son máis axeitados para os rapaces e aléntase pouco a prácti-
ca feminina . Cantos equipos de fútbol ou baloncesto coñecedes de 
rapaces? Cantos mixtos? Cantos de rapazas?

DESIGUALDADE SEXUAL
As mulleres seguen a ser presentadas como obxectos sexuais, no-
meadamente na publicidade, que  identifica o corpo da muller como 
reclamo da atención masculina. Na actualidade existen moitas men-
saxes que se transmiten a través da televisión, do cine, da música... 
que reproducen estas crenzas. As consecuencias desta maneira de 
pensar e actuar están directamente relacionadas coa violencia e o 
maltrato cara á  muller, cara ás  nenas. De aí a importancia de ser-
mos  conscientes do que cantamos, do que lemos, do que bailamos 
e do que vemos... 

VIOLENCIAS MACHISTAS
A violencia física e directa non é a única forma de violencia ma-
chista no marco dunha parella. O control, o illamento, os celos... son 
elementos de dominación que buscan o sometemento das mulleres. 
Cómpre recordar que o maltrato comeza onde remata o bo trato. 



IV Plan Municipal de Igualdade entre Mulleres e Homes
Concellaría de Igualdade e Diversidade
Concello de Carnota

súmate á igualdade (+=)
#máisiguais+=!

Ilustracións e deseño: Yupiyeyo

sabías que...

... a nosa educación inflúe en que queiramos dedicarnos a 
unha ou outra cousa segundo sexamos rapazas ou rapaces?

Lembra que as carreiras académicas 
e as profesións non teñen xénero.

E ti? A que te queres dedicar?

sabías que...

...moitas das científicas, investigadoras, escritoras, compositoras 
ou políticas que existiron non saen nos libros de texto?

Moitas mulleres foron invisibilizadas 
ao longo da historia.

E ti? Anímaste a investigar e 
rescatar as súas vidas?

sabías que...

...moitas cancións reproducen mensaxes sexistas que subordinan e 
obxectifican as mulleres?

Lembra que o que cantas e o que bailas 
pode alimentar desigualdades.

E ti? Anímaste a escoitar e crear 
música pola igualdade?

sabías que...

...a linguaxe constrúe a nosa maneira de ver e entender o mundo?

Lembra que a linguaxe sexista
oculta o papel da muller na sociedade.

Non exclúas na fala,
utiliza linguaxe inclusiva!

sabías que...

...a día de hoxe as mulleres seguen a cobrar menos por realizar o 
mesmo traballo que os homes?

Lembra que todas as persoas deberiamos 
ter as mesmas condicións laborais.

A igual traballo, igual salario!


